
Annotatsiya: Maqolada yassi fazoviy qobiq konstruktiv yechimlarini montaj sharoitlarini 

hisobga olgan holda ishlab chiqish va takomillashtirish masalasiga qaratilgan. 

Kalit so’zlar: fazoviy konstruksiyalar, temirbeton yig’ma qobiqlar bilan yopish, qobiq 

diafagrama, fazoviy tizim, kuchlanish - deformatsiyalanish holati, yig’ma - yaxlit qobiq. 

Oralig’i 96x96 m bo’lgan noyob binolarning yangi takomillashtirilgan yig’ma-yaxlit 

temirbeton yassi qobiq yopmalarining samarali konstruktiv yechimlarini ishlab chiqish (1-rasm) 

fazoviy tizimlarni tadqiq etish, ishlab chiqish, loyihalash, qurish va ekspluatatsiya holatiga 

o’tishni modellashtirishni 2-bobda keltirilgan tajribaviy usullari, asosida amalga oshirildi[1]. 

Qobiqlarning yangi samarali konstruktiv yechimlari uchun ishlab chiqishda Chelyabinsk 

shahridagi bugungi kunda ham foydalanilib kelinayotgan savdo markazining 102x102 m oraliqli, 

hamda Minsk shahridagi 103x103 m oraliqli usti yopiq noyob binosi, asos bo’lib xizmat qildi [2, 

6]. 

Musbat gauss egriligiga ega bo’lgan yig’ma-yaxlit yassi temirbeton qobiqlar, qo’llanilgan 

binolar, oraliqlari 12 m dan bo’lgan, oldindan zo’riqtirilgan bikrlik to’sinlariga tayangan (3x12 

m) qovurg’asimon silindrli plitalardan yig’ilgan. 

Qobiqlar kontur bo’ylab to’rt tarafdan, qadami 6 m yig’ma dumaloq ustunlarga o’rnatilgan, 

oraliqlari 102 va 103 m li oldindan zo’riqtirilgan temirbeton yig’ma  

kontur elementlariga tayanadi. Qobiqlarning yangi samarali konstruktiv yechimlari uchun 

ishlab chiqishda Chelyabinsk shahridagi bugungi kunda ham foydalanilib kelinayotgan savdo 

markazining 102x102 m oraliqli, hamda Minsk shahridagi 103x103 m oraliqli usti yopiq noyob 

binosi, asos bo’lib xizmat qildi [2,6]. 

Musbat gauss egriligiga ega bo’lgan yig’ma-yaxlit yassi temirbeton qobiqlar, 

1-rasm. Oralig’i 96 m yassi qobiqlarning montaj bosqichidagi 

tadqiq qilingan konstruktiv sxemalari 

 

qo’llanilgan binolar, oraliqlari 12 m dan bo’lgan, oldindan zo’riqtirilgan bikrlik to’sinlariga 

tayangan (3x12 m) qovurg’asimon silindrli plitalardan yig’ilgan. 

Qobiqlar kontur bo’ylab to’rt tarafdan, qadami 6 m yig’ma dumaloq ustunlarga o’rnatilgan, 

oraliqlari 102 va 103 m li oldindan zo’riqtirilgan temirbeton yig’ma kontur elementlariga 

tayanadi. 

Kontur va burchak zonalari montajdan so’ng betonlangan. Qobiq yopmalarning montaji 

ustun-to’sinli usulda amalga oshirilgan. Montaj ustuni sifatida 12x12 m to’rli qumli domkratda 

o’rnatilgan montaj quvurlari qo’llanilgan bo’lib, ularga montaj bosqichidan keyin doimiy 

qoladigan to’rt tomonlama o’zaro kesishgan 12x12 m  bikrlik to’sinlari mahkamlangan. Ular 

ekspluatatsiya bosqichida ustuvorlikni ta’minlashga xizmat qiladilar. 

To’rtta o’zaro kesishgan bikrlik to’sinlari choklari Perederiya taklifi bo’yicha ishlangan 

bo’lib, ular plitalar konstruksiyalari va to’sinlar montajidan so’ng betonlangan. 

Oralig’i 96x96 m noyob bino qobiq yopmasining ishlab chiqilgan konstruktiv yechimlarida 

(2.1-rasm) bugungi kunda eng samarali montaj usuli deb hisoblangan plitalari 3x18 m arkasimon 

ko’rinishidagi montaj seksiyalariga yiriklashtirilgan usuli qo’llanilgan. Montaj qilishning ushbu 

usuli “Fazoviy konstruksiyalar, binolar va inshootlarning zilzilabardoshligi” FKBIZ ilmiy-ishlab 

chiqarish laboratoriyasi MCHJ da, o’lchamlari 48x48 m bo’lgan yon elementlari manfiy va 

musbat egrilikka ega bo’lgan birikma qobiqlar uchun ishlab chiqilgan va sinalgan [3, 4, 5]. 

Mualliflar tomonidan yirik o’lchamli noyob binolarni montaj qilishning keng tarqalgan 

“ustun-to’sinli usuli” bilan o’ta zamonaviy sanalgan «yiriklashtirib montaj qilish» usulini 

kombinatsiyalash natijasida katta oraliqli noyob binolar qobiq yoplamalarini montaj qilish uchun 

“Siyraklashtirilgan tayanchli va yiriklashtirib yig’ishning kombinatsiyalangan usuli” taklif 

qilingan. 

Montaj qilishning ishlab chiqilgan usuliga modellashtirishning eksperimental usulini 

qo’llagan holda oralig’i 96 m noyob binolarning qobiq yopmalari va ularning montaj 

seksiyalarini masshtabi M1:1, M1:4, M1:10 modellarini turli xildagi montaj yuklarni ta’sirlariga 

sinalgan va keng tadqiq etilgan (1-rasm). 

Katta oraliqli noyob binolarning konstruktiv yechimlarini qo’llash qabul qilingan 

yechimlar to’g’riligini tekshirish zaruratini keltirib chiqardi. U birinchi navbatda: montaj 

tayanchlaridan xoli qilish va vaqtinchalik tortqilarni demontaj qilish paytida vertikal va 

gorizontal yuklar ta’sir qilganida qobiq elementlarining kuchlanish-deformatsiyalanish holatini; 

ekspluatatsiya bosqichida kontur elementi va kontur oldi zonasining kuchlanish-

deformatsiyalanish holatini eksperimental tadqiq qilish orqali olingan natijalarni qobiq hisobi 

natijalari bilan solishtirishdan iborat bo’ldi. 

Bunda qobiq modelining yig’ma elementlarni montaj qilish bosqichida modellashtirish 

usulida sinash orqali batafsil tadqiqotlar o’tkazish zaruriyatini vujudga keltirdi. 

Qobiq modelini sinash to’rt sikldan tashkil topdi: 

1) panellar orasidagi choklar yaxlitlanmagan holda modelni tekis taqsimlangan yuk bilan 

yuklash amalga oshirildi. Yuk qiymati qobiq plitalari og’irligiga muvofiq keladi; 

2) model panellari orasidagi choklar oldindan qo’yilgan yuk ta’sirida yaxlitlanib, shundan 

so’ng montaj tayanchlari tushirildi; 

3) qobiq modeli vaqtinchalik tortqilardagi zo’riqishlar olib qo’yilganida yuzaga keladigan 

gorizontal va vertikal zo’riqish kuchlari ta’sirlariga tadqiq etildi. Ushbu siklda model montaj 

jihozining vaqtinchalik tirgaklarni almashtirish to’liq tugallandi. 2 va 3 sikllarda model montaj 

to’sinlari va qobiq tortqilarini demontaj qilish amaliyotlarining turli ketma-ketligida tadqiq etildi; 

4) yuklash bosqichma-bosqich tarzda buzish darajasiga qadar etkazildi. 

Sinovning ikkinchi sikliga doir ishlar, ya’ni choklar va konturni yaxlitlash, hamda beton 

loyiha bo’yicha 70% mustahkamlikka erishganidan so’ng qobiqning vaqtinchalik tortqilardan 

xoli qilindi. Vaqtinchalik tayachlardan xoli qilish jarayonini uch bosqichga ajratish mumkin: 1) 

montaj ustunlarini va fermalarini qum domkratlari yordamida pastga tushirish. Buning uchun bir 

vaqtning o’zida barcha domkratlarning tiqinlari ochiladi va ulardan qum asta-sekin olib 

tashlanib, jihoz pastga tushiriladi. Bunda jihozning yuqorisi va plitalarning quyi qismi orasida 

10...15 sm lik tirqish hosil bo’lishi kerak; 2) vaqtinchalik tortqilardagi zo’riqish kuchlarini olish, 

bu plitalar qobirg’alaridagi mahkamlash cheklari yechib olinganidan so’ng maxsus shtangalarni 

burish bilan amalga oshiriladi, tortqilar pastga tushiriladi; 3) lebedkalar yordamida chekka 

tirgaklar yechib olinib (demontaj qilinib), faqat shundan so’ng markaziy ustun nolinchi belgi 

darajasiga tushiriladi va qismlarga ajratiladi. 

Model sinovining barcha bosqichlarida yoriqlar hosil bo’lishi va kengayishi o’rganiladi, bu 

maqsadda konstruksiya sinchiklab ko’zdan kechiriladi. Sinov natijalari ularning hisobiy natijalari 

bilan taqqoslashda ko’p jihatdan muvofiqligini ko’rsatdi va konstruksiyaning etarli darajada yuk 

ko’tarish qobiliyatiga, bikrligiga egaligini va yoriq bardoshliligi ta’minlanganligini tasdiqladi. 

Olingan tadqiqot natijalari asosida yig’ma yaxlit qobiqni tiklash, montaj qilish va 

loyihalash bo’yicha tavsiyalar ishlab chiqildi. Xususan, noyob katta oraliqli binolarda 

qo’llaniladigan qobiqlarini montaj qilish va tayanchlardan xoli qilish ishlarining texnologik 

jarayonlar ketma-ketligi belgilab berildi, samaradorligini baholanadi. 

Muallif tomonidan taklif qilingan katta oraliqli noyob jamoat binolarining yig’ma yaxlit 

temirbeton qobiq yopmalari qo’llanilgan konstruktiv yechimning amaldagi samaradorligini 

texnik iqtisodiy jihatdan baholanganda [5] 96x96 m va undan katta inshootlar uchun quyidagi 

natijalar olinadi: 

Yassi konstruksiyalarni qo’llashga nisbatan qo’llaniladigan har bir qurilajak ob’ektning 

qurilish montaj ishlar hajmidan bog’liq holda materiallar sarfi 25-40% kamayadi; 

Mavjud fazoviy qobiq tizimlarini montaj qilish texnologiyasi qo’llanilganda havoza ustunli 

va panellarni yiriklashtirib montaj qilish usullarini qo’llashga nisbatan mos ravishda mehnat sarfi 

26-33% ga kamayadi, montaj uskunalari og’irligi 2,25-2,4 marotaba kamayadi; 

Konstruksiyalarning amaldagi narxi 20-30%ga kamayishi mumkinligi aniqlanadi. Bu 

ko’rsatgichlar bugunda qo’llanilayotgan oralig’i 102 m va boshqa noyob binolar ko’rsatkichlari 

bilan qiyoslanib natijalar ishonchligi ta’minlanadi. 

XULOSALAR 

1. O’tkazilgan tadqiqotlarda kuzatilgan qobiqlarning montaj bosqichida vujudga 

keladigan murakkab kuchlanish-deformatsiyalanish holatini e’tiborga olishda, qobiqlar 

nazariyasiga asoslangan, fizik va geometrik chiziqsizlikni e’tiborga oluvchi hisoblash usulini 

ishlab chiqishda bir qator kiritilgan boshlang’ich shartlar zaruriyati asoslanadi. 

2. Ishlab chiqilgan «Siyraklashtirilgan montaj tayanchlari bilan yiriklashtirib yig’ishning 

kombinatsiyalashgan usuli» ni montaj jarayonida qo’llashda, kuzatilgan o’zgarib boruvchi 

konstruktiv va hisobiy sxemalarining xususiyatlarini e’tiborga olib hisoblash usulini ishlab 

chiqishda faqatgina modellashtirishning eksperimental usullari asosida amalga oshirish 

lozimligini ko’rsatdi. 

3. Taklif qilingan qobiqlarni montaj yukiga hisoblash usulini ishlab chiqishda chiziqsiz 

deformatsiyalanish holatini e’tiborga olish usuli rivojlantirildi. Qobiqlar nazaryasining aralash 

usulini o’zgaruvchan montaj holatiga qo’llash uchun chiqarilgan asosiy hisoblash tenglamasi 

fizik, geometrik chiziqsizliklarni, hisobiy sxemasi va bikrlik parametrlarining o’zgaruvchanligini 

e’tiborga olish imkonini beradi. 

